
ЧӐВАШ РЕСПУБЛИКИН 

САККУНӖ

ЧӐВАШ РЕСПУБЛИКИН 

"ЧӐВАШ РЕСПУБЛИКИН ПУҪЛӐХӖН СУЙЛАВӖ 

ҪИНЧЕН" САККУНӖН 27 ТАТА 30 СТАТЙИСЕНЕ УЛШӐНУСЕМ КӖРТЕССИ ҪИНЧЕН 

Чӑваш Республикин Патшалӑх Канашӗ

2013 ҫулхи нарӑс уйӑхӗн 26-мӗшӗнче

йышӑннӑ

1 статья 

Чӑваш Республикин "Чӑваш Республикин Пуҫлӑхӗн суйлавӗ ҫинчен" 2012 ҫулхи ҫӗртме уйӑхӗн 5-мӗшӗнчи 38 №-лӗ саккунне (Чӑваш Республикин Патшалӑх Канашӗн ведомоҫӗсем, 2012, 95 №; "Республика" хаҫат, 2012, раштав уйӑхӗн 29-мӗшӗ) ҫакӑн пек улшӑнусем кӗртес:

1) 27 статьян 6-мӗш пайне "ҫак статьян 2-мӗш тата 3-мӗш пайӗсемпе ки​лӗшӳллӗн тӑратнӑ све​денисен," сӑмахсем хыҫҫӑн "ҫавӑн пекех Чӑваш Республикин Пуҫлӑхӗн должноҫне йышӑнма тӑратнӑ кандидат Раҫҫей Федерацийӗн Федераци Пухӑвӗн Федераци Канашӗн (малалла ҫавӑн пекех – Федераци Канашӗ) членӗн полномочийӗсене пама палӑртнӑ кандидатурӑсем ҫинчен тӑратнӑ сведенисем," сӑмахсем хушса хурас, "ҫак статьян 2-мӗш пайӗпе килӗшӳллӗн тӑратакан сведе​нисен," сӑмахсем хыҫҫӑн "ҫавӑн пекех Федераци Канашӗн членӗн полномочийӗсене пама палӑртнӑ кандидатурӑсем ҫинчен тӑратнӑ сведенисен" сӑмахсем хушса хурас; 

2) 30 статьяра: 

а) ҫакӑн пек ҫырса 21–24-мӗш пайсем хушса хурас:

"21. Чӑваш Республикин Пуҫлӑхӗн суйлавне ирттернӗ чухне кандидат Чӑваш Республикин Тӗп суйлав комиссине кандидата регистрацилемелли ытти документсемпе пӗр вӑхӑтра Федераци Канашӗн членӗн полномочийӗсене парас тӗллевпе федераци саккунӗнче пӑхнӑ требованисене тивӗҫтерекен виҫӗ кандидатура ҫинчен ҫак сведенисене ҫырса пӗлтерет, ҫав кандидатурӑсенчен пӗри хӑйне сӗннӗ кандидат суйлавра ҫӗнтернӗ чухне Федераци Канашӗн членӗн – Раҫҫей Федерацийӗн субъектӗнчи патшалӑх влаҫӗн ӗҫ тӑвакан органӗн представителӗн (малалла – Федераци Канашӗн членӗн полномочийӗсене пама палӑртнӑ кандидатура) полномочийӗсене тивӗҫет: 

а) хушамачӗ, ячӗ, ашшӗ ячӗ;

ӑ) ҫуралнӑ кун;

б) ҫав ҫын пурӑнакан вырӑн вырнаҫнӑ Раҫҫей Федерацийӗн субъек​чӗн, хула, халӑх пурӑнакан ытти вырӑн ячӗ; 

в) тӗп ӗҫ е служба вырӑнӗ, йышӑнакан должность (тӗп ӗҫ е служба вырӑнӗ ҫук пулсан – мӗн ӗҫлесе пурӑнни). 

22. Федераци Канашӗн членӗн полномочийӗсене пама палӑртнӑ пӗр кандидатурӑна Чӑваш Республикин Пуҫлӑхӗн должноҫне йышӑнма тӑратнӑ пӗр кандидат ҫеҫ сӗнме пултарать. Федераци Канашӗн членӗн полномочийӗсене пама палӑртнӑ пӗр кандидатурӑна тӗрлӗ кандидат сӗннӗ чухне ҫав кандидатурӑна ӑна чи малтан сӗннӗ кандидат тӑратнӑ шутланать. Енчен те кандидат сӗннӗ кандидатурӑна кӑшт маларах урӑх кандидат сӗннӗ пулсан, регистрациленес умӗн кандидат Федераци Канашӗн членӗн полномочийӗсене пама палӑртнӑ тепӗр кандидатурӑна сӗнме пултарать. 

23. Чӑваш Республикин Пуҫлӑхӗн должноҫне йышӑнма тӑратнӑ кандидат ҫак статьян 21-мӗш пайӗнче кӑтартнӑ сведенисемпе пӗр вӑхӑтра Чӑваш Республикин Тӗп суйлав комиссине хӑй сӗннӗ ҫынсенчен кашниех хӑйне Федераци Канашӗн членӗн полномочийӗсене пама кандидатурӑна тӑратнипе килӗшни, Федераци Канашӗн членӗн полномочийӗсене парсан Федераци Канашӗн членӗн статусӗпе килӗшсе тӑман ӗҫ-хӗле чарса лартасси ҫинчен заявлени ҫырса парать. Ҫав заявление каялла илмеҫҫӗ. Заявленире ҫав ҫын пирки ҫак сведенисене кӑтартаҫҫӗ: 

а) хушаматне, ятне, ашшӗ ятне;

ӑ) хӑҫан тата ӑҫта ҫуралнине;

б) вӑл пурӑнакан вырӑн адресне, ҫавӑн пекех заявлени ҫырнӑ кун умӗн пилӗк ҫул хушшинче пурӑннӑ вырӑн адресӗ ҫинчен калакан сведенисене; 

в) паспорт е гражданинӑн ун вырӑнне усӑ куракан докуменчӗн серине, номерне тата ӑна хӑҫан панине, паспорта е гражданинӑн ун вырӑнне усӑ куракан документне панӑ орган ятне тата кодне;

г) гражданлӑхне;

д) тӗп ӗҫ е служба вырӑнне, йышӑнакан должноҫне (тӗп ӗҫ е служба вырӑнӗ ҫук пулсан – мӗн ӗҫлесе пурӑннине), ҫавӑн пекех Федераци Канашӗн членӗн полномочийӗсене пама палӑртнӑ кандидатурӑна тӑратнӑ умӗнхи пилӗк ҫул хушшинче Раҫҫей Федерацийӗн тивӗҫлӗ субъекчӗн патшалӑх должноҫӗсене е патшалӑхӑн граждан службин должноҫӗсене йы​шӑнни ҫинчен калакан сведенисене;

е) Федераци Канашӗн членӗн полномочийӗсене пама федераци саккунӗпе килӗшӳллӗн чӑрмантаракан сӑлтавсем ҫукки ҫинчен калакан информацие. 

24. Чӑваш Республикин Пуҫлӑхӗн должноҫне йышӑнма тӑратнӑ кандидат ҫак статьян 23-мӗш пайӗнче кӑтартнӑ заявленипе пӗрле Чӑваш Республикин Тӗп суйлав комиссине ҫак статьян 23-мӗш пайӗнче кӑтартнӑ сведенисене ӗнентерекен документсен копийӗсене тӑратма тивӗҫлӗ."; 

ӑ) 4-мӗш пая "саккун требованийӗсене" сӑмахсем хыҫҫӑн ", Федераци Канашӗн членӗн полномочийӗсене пама палӑртнӑ кандидатурӑсем ҫинчен панӑ сведенисем тӗлӗшпе федераци саккунӗн требованийӗсене пӑхӑнассине" сӑмахсем хушса хурас; 

б) ҫакӑн пек ҫырса 41-мӗш тата 42-мӗш пайсем хушса хурас:

"41. Федераци Канашӗн членӗн полномочийӗсене пама палӑртнӑ кандидатура сасӑлав кунӗччен 15 кунран кая юлмасӑр суйлав ӗҫӗнчен тухса ӳксен, Чӑваш Республикин Пуҫлӑхӗн должноҫне йышӑнма регистрациленнӗ кандидат икӗ кун хушшинче Чӑваш Республикин Тӗп суйлав комиссине, ҫак статьян 21-мӗш, 23-мӗш тата 24-мӗш пайӗсенче кӑтартнӑ документсене тӑратса, Федераци Канашӗн членӗн полномочийӗсене пама ҫӗнӗ кандидатура (ҫӗнӗ кандидатурӑсем) сӗнме пултарать. 

42. Федераци саккунӗн 38 статйин 37-мӗш пунктӗнче кӑтартнӑ хис​тевлӗ сӑлтавсем пулнӑ чухне Чӑваш Республикин Пуҫлӑхӗн должноҫне йышӑнма регистрациленнӗ кандидат сасӑлав кунӗччен пӗр кунран (ҫав шутра тепӗр хут сасӑламалли кунран) кая юлмасӑр Федераци Канашӗн членӗн полномочийӗсене пама Чӑваш Республикин Тӗп суйлав комиссине сӗннӗ кандидатурӑна каялла чӗнсе илни ҫинчен Чӑваш Республикин Тӗп суйлав комиссине заявлени ҫырса пама пултарать.". 

Ҫак Саккун ӑна официаллӑ йӗркепе пичетлесе кӑларнӑ кун хыҫҫӑн вунӑ кун иртсен вӑя кӗрет.

	Чӑваш Республикин

Пуҫлӑхӗ
	М. Игнатьев


Шупашкар хули

